Topik » Pengenalan
1 Qawa’id
Fighiyyah

HASIL PEMBELAJARAN N

Pada akhir topik ini, anda seharusnya dapat:
1. Mendefinisikan qawa’id fighiyyah;

2. Mengenal pasti perbezaan dan persamaan antara qawa’id fighiyyah
dengan qawa’id usuliyyah;

3. Menyatakan beberapa faktor yang membentuk qawa’id fighiyyah
dan faedah mempelajarinya;

4. Mengenal pasti empat sumber rujukan utama qawa’id fighiyyah;
dan

5. Merumuskan perkembangan ilmu qawa’id fighiyyah.
\ Y

» PENGENALAN

Topik pertama ini akan membincangkan pengertian qawa’id fighiyyah dan
perbezaan antara qawa’id fighiyyah dengan qawa’id wusuliyyah yang
dikemukakan oleh para ulama. Pembelajaran anda akan diteruskan dengan
perbahasan mengenai faktor kemunculan qawa’id fighiyyah dan faedah
mempelajarinya, sumber rujukan utama qawa’id fighiyyah dan
perkembangannya menurut catatan sejarah.

Tahukah anda setelah kewafatan Rasulullah s.a.w., tidak terdapat lagi
pembatalan hukum kerana penurunan wahyu telah berakhir? Namun, ruang
ijtihad masih terbuka luas untuk diperbincangkan dan diperbahaskan atas dasar
prinsip figh Islam yang fleksibel. Ini adalah kerana Islam merupakan din al-
rahmah wa al-samhah di mana Islam mempunyai kelebihan dan kemampuan

untuk menganugerahkan jalan penyelesaian bagi kemudahan umatnya. Ini
adalah secara khusus ketika menghadapi masalah hukum berdasarkan ijtihad
yang berkaitan dengan adat atau “uruf kebiasaan manusia di mana ia sentiasa
berubah disebabkan oleh perubahan masa, zaman dan tempat. Ittifaq ulama
turut mengakui bahawa hukum tidak dapat dinafikan mengalami perubahan
mengikut rentetan perubahan zaman.

Sedarkah anda bahawa ilmu qawa’id fighiyyah merupakan salah satu disiplin
ilmu baru? Ia membantu memudahkan pengajian dan proses istinbat (analisis)
hukum figh. Ilmu ini terbentuk disebabkan oleh kematangan perbahasan dan
pengalaman figh dalam kalangan para fuqaha. IImu ini penting untuk dipelajari
oleh setiap mukallaf, walaupun hanya secara umum dan asas. Asas ilmu ini
adalah penting (berserta dengan beberapa kaedah utama daripada kaedah
figh) kerana dengannya, seseorang itu berupaya mengkategori atau
mengklasifikasikan permasalahan figh mengikut kesesuaian kaedah figh. Oleh
itu, ketetapan hukum dapat dihasilkan, namun perlu berdasarkan kepada
sumber asal atau dalil kaedah yang qat’i dan relevan.

Untuk makluman anda, kaedah figh mempunyai kedudukan dan peranan yang
amat penting dalam sistem perundangan Islam. Menurut ulama, tanpa kaedah
figh, akan timbul perselisihan antara hukum figh di mana akhirnya ia akan
menyebabkan tiada penyelesaian yang baik dapat diambil. Oleh itu, penguasaan
ilmu kaedah figh dalam kalangan hakim, mufti, penyelidik dan pelajar adalah
perlu kerana ia dapat membantu kita menyelesaikan masalah yang timbul
(terutamanya bagi masalah yang tiada sebarang nas daripada al-Quran dan
Sunnah mengenainya) selain berupaya mengaplikasikannya terhadap isu figh
kontemporari yang berlaku pada hari ini.

1.1 PENGERTIAN QAWA’ID FIQHIYYAH

Pertama sekali, mari kita pelajari apakah yang dimaksudkan dengan qawaid
fighiyyah. Tahukah anda terdapat dua perspektif untuk mentakrifkan qawaid
fighiyyah? Dua perspektif tersebut adalah seperti yang dinyatakan dalam
Jadual 1.1.

Jadual 1.1: Pengertian Qawa’id Fighiyyah

Perspektif Etimologi Prespektif Terminologi Fugaha

e Qawa’id fighiyyah berasal dari | ¢ Hasil daripada gabungan qawa’id dengan
dua perkataan Arab iaitu al- fighiyyah, maka terbentuklah satu istilah yang
qawa’id dan fighiyyah. tersendiri iaitu qawa’id fighiyyah. Ilmu qawa’id
Qawa'id  merupakan kata fighiyyah membawa maksud ilmu tentang
jamak  kepada  perkataan prinsip figh yang bersifat universal (kulliyyah)
"qa’idah” yang membawa dalam bentuk teks yang ringkas, namun padat.
maksud asas atau prinsip. lIa sekali gus dapat disesuaikan pada
Manakala perkataan keseluruhan topik perbahasan dalam hukum
“fighiyyah” membawa figh Islam yang relevan dengannya.
maksud al-fahmu iaitu

e Menurut Mustafa al-Zarqa’, beliau mentakrifkan
gawa’id fighiyyah sebagai asas atau prinsip figh
yang bersifat menyeluruh dalam bentuk teks
perundangan yang ringkas. la merangkumi
hukum yang disyariatkan secara umum pada
perkara yang termasuk di bawah tajuk
perbahasannya.

kefahaman.

e Muhammad al-Ruki pula mentakrifkan qawa’id
fighiyyah sebagai kaedah hukum yang bersifat
umum dan diambil daripada dalil al-Quran dan
Sunnah. la ditulis dalam bentuk yang ringkas
tetapi menyeluruh dan padat; sekali gus dapat
disesuaikan kepada keseluruhan juz’iyyah atau
cabang perbahasan dalam ilmu figh.

e Menurut Abu Hasan al-Nadwi pula, beliau
mendefinisikan qawa’id fighiyyah sebagai teks
atau prinsip perundangan yang universal,
merentasi pelbagai bidang dan isu figh yang
berkaitan dengannya.

Sebagai kesimpulan, gqawa’id fighiyyah ialah kaedah dalam undang-undang
Islam yang disusun dan didokumentasikan oleh para ulama untuk menjadi

antara asas rujukan bagi memahami dan mengembangkan figh Islam tentang
kaedah hukum.

Qawa’id fighiyyah mempunyai keistimewaannya yang tersendiri. Antara
keistimewaannya ialah teksnya yang dibentuk dalam beberapa kalimah yang
ringkas dan padat serta dalam bentuk lafaz yang umum. Walau bagaimanapun,
maknanya adalah luas dan mencakupi cabang masalah yang terperinci.



4 » TOPIK1 PENGENALAN QAWA'ID FIQHIYYAH

Namun, anda perlu tahu bahawa gawa’id fighiyyah tidak dapat merangkumi
semua permasalah figh; dalam situasi tertentu, qawa’id fighiyyah ini tidak sesuai
diguna pakai atau diaplikasikan. Justeru itu, ulama mengatakan qawa’id
fighiyyah ini sebagai kaedah yang bersifat majoriti atau aghlabiyyah

("'\:n.l-'ci awdll delg S T). Atas asas itulah, para fugaha tidak mengharuskan para

hakim ketika membuat penghakiman bergantung atau berpegang sepenuhnya
kepada kaedah yang dinyatakan tanpa merujuk kepada nas yang lain.

Walau bagaimanapun, gawa’id fighiyyah sememangnya mempunyai nilai yang
tinggi dan amat penting dalam perlaksanaan hukum, sekalipun ia mempunyai
beberapa pengecualian terhadap beberapa masalah tertentu yang dianggap

sebagai il l.> (beberapa peraturan dan cara bagi menajamkan kefahaman

figh) dan bukannya sebagai nas kepada penghakiman.

Dengan kata lain, menurut Mustafa al-Zarqa“ (ketika membahas tentang hukum
kaedah figh), beliau menyebut bahawa meskipun kaedah figh adalah prinsip
umum tetapi kaedah ini telah berjaya menyelesaikan sebahagian besar hukum
figh (ahkam) yang mana tidak ada sumber hukum yang jelas dalam al-Quran
dan Sunnah.

1.2 PERBEZAAN ANTARA AL-QAWA’ID AL-
FIQHIYYAH DENGAN AL-QAWA’ID AL-
USULIYYAH

Tahukah anda dalam kajian para fuqaha, qawa’id fighiyyah merupakan disiplin
ilmu tersendiri? Ini adalah sama seperti usul figh yang merupakan disiplin ilmu
tersendiri. Kedua-dua disiplin ilmu ini masing-masing mempunyai kaedah,
perbezaan dan persamaan yang tersendiri.

Menurut Ali al-Nadawi, Imam Syihab al-Din al-Qarafi merupakan ulama
pertama yang membezakan antara qawa’id usuliyyah dengan qawa’id fighiyyah.
Al-Qarafi menegaskan bahawa syariah ilahiyyah merupakan syariah yang
terunggul. la diberikan oleh Allah kemuliaan dan ketinggian melalui usul dan
furu'nya.

Secara umumnya, qawa’id usuliyyah adalah kaedah dari tatabahasa dan
perbendaharaan Arab yang digunakan untuk memahami teks dalil. Manakala,
qawa’id fighiyyah pula adalah kaedah hasil daripada kesimpulan terhadap
pelbagai isu figh yang mempunyai elemen dan hukum yang sama. Dengan kata
lain, ia digunakan untuk memahami maksud hukum.

Menurut Ibn Taimiyyah pula, terdapat perbezaan dasar antara qawa’id
usuliyyah dengan qawa’id fighiyyah. Qawaid usuliyyah membahaskan tentang

dalii umum, manakala

qawa’id fighiyyah merupakan kaedah yang

membahaskan tentang hukum yang bersifat umum. Jadi, qawa’id usuliyyah
membicarakan tentang dalil yang bersifat umum, sedangkan qawaid fighiyyah
membicarakan tentang hukum yang bersifat umum.

Perbincangan lanjut tentang perbezaan yang signifikan antara qawa’id fighiyyah
dengan gawa’id usuliyyah adalah seperti dalam Jadual 1.2.

Jadual 1.2: Perbezaan antara Qawa’id Fighiyyah dengan Qawa’id Usuliyyah

Qawa’id Fighiyyah

Qawa’id Usuliyyah

e Qawa’id fighiyyah muncul
terkemudian dalam membincangkan
berkaitan hukum figh Islam.

e Skop perbahasan gawa’id fighiyyah
adalah berkaitan tindakan mukallaf
sama ada dari sudut perbuatan atau
perkataan.

e Qawa’id fighiyyah berfungsi
mengumpulkan hukum yang serupa
kepada satu hukum yang sama. la juga
berperanan mengadakan dan
menetapkan hukum syarak (bagi
situasi ketiadaan nas, ada nas namun
terdapat kepelbagaian tafsiran, ada nas
namun terdapat perselisihan fugaha).

e Qawa’id fighiyyah dari sudut
autoritinya ~ mampu  menyokong
sesuatu dalil tetapi tidak boleh menjadi
dalil. Ia tidak mampu berdiri dengan
sendirinya, melainkan disokong oleh
dalil syar’ie.

e Qawa’id fighiyyah bersifat
aghlabiyyah (umum dan menyeluruh)
serta mempunyai banyak istisna’at
(pengecualian).

e Antara contoh gawa’id fighiyyah
adalah “al-darar yuzal”. Dalam kaedah
ini, ia mengandungi hukum syarak
bahawa sebarang kemudaratan wajib
dihilangkan.

Qawa’id usuliyyah adalah perintis
terdahulu dalam membicarakan tentang
hukum figh Islam.

Skop perbahasannya adalah berkaitan
dalil dan nas serta hukum hakam dalam
figh Islam.

Qawa’id usuliyyah berfungsi sebagai
istinbat ahkam  (analisis hukum)
daripada dalil al-Quran dan hadis. Ia
menjadi wasilah atau alat  kepada
pengambilan dan kesimpulan sesuatu
hukum syar’ie.

Qawa’id  usuliyyah  dari  sudut
autoritinya mampu berdiri dengan
sendirinya. Oleh itu, ia mampu

membuatkan kita berpegang kepadanya
kerana ia adalah bersandarkan kepada
dalil tafsili (terperinci).

Qawa’id usuliyyah adalah lebih umum
dan menyeluruh. Ia meliputi seluruh
furu’” (cabang) dan tidak banyak
pengecualian.

Antara contoh qawa’id usuliyyah adalah
“al-aslu fi al-amri li al-wujub”. Dalam
kaedah ini, ia tidak mengandungi
hukum syarak, namun kaedah ini
membolehkan kita mengambil hukum
bahawa setiap dalil (sama ada daripada
al-Quran dan hadis yang bermakna
perintah) menunjukkan bahawa ianya
wajib.

Bagaimana pula dengan persamaan? Dari satu sudut, qawa’id fighiyyah
memiliki persamaan dengan qawa’id wusuliyyah. Kedua-duanya sama
membahaskan kaedah dan memiliki bahagian yang menyentuh perkara dan
masalah yang berbentuk juz’i dan terperinci.

Sebagai rumusan, biarpun terdapat perbezaan antara qawa’id fighiyyah dengan
gawa’id usuliyyah, namun terdapat juga persamaan antara keduanya. Justeru,
antara kedua-dua ilmu tersebut, mereka saling melengkapi dan mempunyai
ikatan yang rapat. Perbezaan yang terbentuk hanyalah dari sudut ibarat sahaja,
khasnya dalam konteks penyempurnaan skop dan bidang perbahasan yang
berkaitan dengannya.

AKTIVITI 1.1 )

1.  Huraikan dengan jelas pengertian qawa’id fighiyyah dari sudut
etimologi dan terminologi fugaha.

2. Bincangkan bersama rakan anda berkaitan perbezaan dan
persamaan antara qawa’id fighiyyah dengan qawa’id usuliyyah.

3. Kemukakan pandangan Ibn Taymiyyah dan al-Qarafi berkaitan
perbezaan dan persamaan gawa’id fighiyyah dengan gawa’id

usuliyyah.
- J

1.3 FAKTOR TERBENTUKNYA QAWA’ID
FIQHIYYAH

Menurut al-Suyuti dalam kitabnya al-Asybah wa al-Naza’ir, beliau menyebut
bahawa surat khalifah Umar al-Khattab r.a. kepada Abu Musa al-Asy’ari ada
menyatakan antaranya ialah:

Maksudnya: "Fahamilah benar-benar masalah yang engkau hadapi yang mana
hukum-hukumnya engkau tidak temui dalam al-Quran dan Sunnah. Ketahuilah
persamaan dan keserupaannya. Setelah itu, kiaskan hukum tersebut ke arah
yang lebih disukai oleh Allah s.w.t. dan yang lebih hampir kepada yang benar."

Berdasarkan huraian tadi, kita dapati bahawa antara faktor yang membawa
kepada terbentuknya qawa’id fighiyyah ini ialah peranan yang dimainkan oleh
ulama dan mujtahid. Mereka dengan penuh komited menggunakan pemikiran
mereka mengembangkan ilmu ini berdasarkan ilmu pengetahuan dan kepakaran
mereka selaras dengan konsep syariat yang sesuai dilaksanakan tanpa mengira
masa, zaman dan tempat. Justeru, para ulama dengan gigihnya berusaha sedaya
mungkin bergiat dalam proses pengumpulan, penyaringan dan penyimpulan isu
figh yang timbul.

Dalam konteks lain, ulama dan mujtahid juga mengkaji, mendalami dan
menganalisis semua ruang serta sumber perundangan Islam yang luas dan
berijtihad dengan ilmu yang dimiliki untuk mengkaji prinsip syariat yang
relevan dengan keadaan semasa dan tempat. Justeru, mereka mempraktikkan
kaedah yang berbentuk umum terhadap masalah furu’ yang baru dan yang telah
wujud dalam masyarakat.

Selain itu, antara faktor atau elemen lain yang membawa kepada terbentuknya
qawa’id fighiyyah (sebagaimana yang diterangkan oleh para ulama dan
berdasarkan fakta sejarah) ialah kewujudan nas yang dapat ditafsirkan dengan
berbagai tafsiran. Ini adalah kerana terdapat nas yang berbentuk umum dan
merangkumi pelbagai masalah dan juga nas yang mutlak di mana ia melahirkan
pendapat untuk mengikatnya atau untuk memugqayyadkannya.

Selain itu, qawa’id fighiyyah ini juga muncul akibat kewujudan kaedah umum
yang berasaskan adat atau ‘uruf kebiasaan yang muncul dalam perkembangan
hidup manusia dari satu generasi ke satu generasi yang lain dan dari satu zaman
ke satu zaman yang lain. Oleh itu, terdapat banyak perubahan yang berlaku
selaras dengan perubahan zaman dan generasi. Ini secara tidak langsung
menimbulkan pelbagai isu fighiyyah yang memerlukan kepada status hukum
yang jelas. Maka, kaedah yang sesuai perlu diaplikasikan untuk menyelesaikan
masalah hukum furu’ tersebut.

Oleh itu, gawa’id fighiyyah memerlukan sumber logikal dan amalan yang
berterusan (sebagai adat atau ‘uruf) untuk mengeluarkan hukum yang fleksibel
di samping untuk menangani persoalan figh semasa yang sentiasa wujud dan
berterusan.

Sebagai rumusan, penetapan prinsip atau kaedah tertentu adalah amat penting
untuk memudahkan dan menyelesaikan masalah fighiyyah yang lahir
disebabkan oleh masalah figh dan furu’ yang terlalu banyak dan luas. Justeru,
para ulama telah mengembalikan semua masalah furu’ tersebut kepada lima
kaedah asas yang utama iaitu al-qawa’id al-khams al-kubra. Ekoran daripada itu
juga, terbentuklah pelbagai kaedah kulliyyah dan juz’iyyah yang banyak di

mana masing-masing berperanan untuk menyelesaikan pelbagai masalah atau
isu figh semasa dan kontemporari.

1.4 FAEDAH MEMPELAJARI ILMU QAWA’ID

FIQHIYYAH

Apakah faedah mempelajari ilmu qawa’id fighiyyah? Antara faedah mempelajari
ilmu qawa’id fighiyyah adalah seperti berikut:

(a)

(b)

(©)

(d)

(e)

1.  Nyatakan faktor yang membentuk qawa’id fighiyyah.
2. Terangkan faedah mempelajari gawa’id fighiyyah.

3.  Bincangkan bersama rakan anda kepentingan qawa’id fighiyyah

Membantu mujtahid, hakim dan mufti dalam berijtihad, mengeluarkan
fatwa dan memutuskan sesuatu kes dengan merujuk kepada kaedah
fighiyyah;

Membantu ulama untuk mengetahui secara terperinci berkaitan prinsip
syariah dan figh;

Memahami hakikat figh, sumber pengambilan dan hikmah di sebalik
kemunculan kaedah fighiyyah;

Mengetahui hukum daripada masalah figh yang timbul sepanjang zaman
dan tidak mempunyai nas dari al-Quran dan Sunnah,;

Melalui ilmu qawa’id fighiyyah, seseorang itu tidak perlu menghafal
masalah juz’iyyat yang terlalu banyak jumlahnya. Ini adalah kerana
masalah juz’iyyat tersebut sudah termasuk dalam kaedah kulliyah; dan

Pecahan dan cabang masalah figh dapat dikuasai dan diketahui melalui
kaedah fighiyyah.

AKTIVITI 1.2 )

dalam perundangan Islam.

1.5 SUMBER PENGAMBILAN ILMU QAWA’ID
AL-FIQH

Menurut kajian ulama, sumber utama pengambilan ilmu qawa’id fighiyyah
adalah empat. Mari kita lihat Rajah 1.1 berikut untuk mengetahui sumber
tersebut dengan lebih terperinci.

Sumber Pengambilan

| - :
! . 7 l . 7 [ ~ 7 1

‘; Al-Quran ‘ | Sunnah [ | Al-Athar ] ‘ Al-litihad \
Aisahabah | | Aistinpat |

—

| ARTabiin | | Ablstigra’ |

Rajah 1.1: Sumber pengambilan ilmu qawa’id fighiyyah

SEMAK KENDIRI 1.1 )

1. Kemukakan empat sumber pengambilan utama ilmu qawa’id
fighiyyah.

2. Bincangkan bersama rakan anda maksud istilah al-ijtihad, al-athar,
al-istinbat dan al-istiqra’.

- J

1.6 SEJARAH PERKEMBANGAN ILMU
QAWA’ID AL-FIQH

Menurut catatan sejarah, perkembangan qawaid fighiyyah dapat diklasifikasikan
kepada tiga peringkat iaitu peringkat pertama (pertumbuhan dan
pembentukan), peringkat kedua (perkembangan dan pembukuan) dan peringkat
ketiga (kemantapan dan penyempurnaan). Ketiga-tiga peringkat ini diterangkan
dengan lebih lanjut dalam subtopik seterusnya.

1.6.1 Peringkat Pertama: Peringkat Pertumbuhan dan
Pembentukan (osS319 ¢330 y5b)

Tahukah anda bahawa ilmu gqawa’id fighiyyah telah bermula sejak tiga kurun
pertama awal Hijrah? Ini merujuk kepada zaman Rasulullah s.a.w., para sahabat,
tabi’in dan tabi’al-tabi’in di mana ia merupakan zaman permulaan terbentuknya
kaedah figh.

Tahukah anda bahawa Rasulullah s.a.w. dianugerahkan oleh Allah kelebihan
dan keistimewaan “jawami” al-kalam"? Keistimewaan ini membolehkan Baginda
menuturkan kata yang ringkas dan padat, namun memberi makna yang luas.
Terdapat banyak sabda Baginda yang dijadikan kaedah umum, contohnya
seperti berikut:

Lo JE @

£

Maksudnya: "Setiap amalan itu bergantung kepada niatnya."

Begitu juga terdapat beberapa ayat al-Quran yang secara jelas telah
menunjukan kepentingan qawaid fighiyyah. Antaranya adalah yang terdapat
dalam surah al-Baqarah, ayat 228. Firman Allah s.w.t.:

R N ICEE Y
@ SeeAl e @Al B b3

Maksudnya: "..dan para wanita mempunyai hak yang seimbang dengan
kewajipannya menurut cara yang makruf...."

Berdasarkan ayat tersebut, ia menunjukkan bahawa lahirnya kaedah dengan
membenarkan adat kebiasaan sebagai penentu atau rujukan hukum. Terdapat
juga athar sahabat yang pendek dan padat yang dapat dijadikan sebagai sumber
pengambilan dalam ketentuan hukum. Antaranya ialah athar Ali bin Abi Talib
r.a. yang diriwayatkan oleh Abd al- Razaq:

”:\ﬁl; OWWG)\ M\;yﬂ

Maksudnya: "Orang yang membahagikan keuntungan tidak harus menanggung
kerugian."

Timbul juga kaedah dalam kalangan para Tabi'in dan antaranya adalah
pernyataan Imam al-Syafie yang berikut:

"ae jaol sa be baiu WU e e 13) e
Maksudnya: "Apabila yang besar gugur, maka yang kecil pun gugur."

Apakah kesimpulan yang boleh dibuat berdasarkan huraian tadi? Berdasarkan
huraian, kita dapat menyimpulkan bahawa:

(@) Qawa’id fighiyyah telah lahir semenjak kurun pertama, ke-2 dan ke-3
Hijrah. Ketika itu, ia belum dikenali sebagai kaedah figh dan belum
menjadi satu disiplin ilmu tersendiri;

(b) Perkembangan qawa’id fighiyyah dapat dilihat kepada pernyataan ulama
yang telah dibincangkan tadi kerana mereka adalah antara rujukan
terpenting ilmu kaedah figh;

(c) Beberapa kaedah figh yang dibentuk ulama mutagaddimin, sepertimana
yang dikemukakan oleh Imam Ahmad bin Hanbal, Imam al-Syafi’i dan
juga beberapa kaedah figh yang terbentuk hasil daripada ulama
muta’akhirin; dan

thar dan pernyataan ulama mutaqaddimin menjadi rujukan ulama

(d) Athar dan perny 1 gaddimi jadi rujuk 1
muta’akhirin dalam membentuk, mengumpul dan mengkodifikasikan
qawa’id fighiyyah.

1.6.2 Peringkat Kedua: Peringkat Perkembangan dan
Pembukuan ( psidly sed! ysb)

Pada peringkat ini, ilmu kaedah figh dan disiplinnya semakin mendapat tempat,
berkembang secara tersendiri dan mencapai kedudukan yang istimewa. Zaman
ini merupakan zaman perkembangan dan pembukuan di mana ia bermula pada
kurun ke-4 Hijrah.

Ulama pertama yang melakukan pembukuan ilmu kaedah figh adalah ulama
dari mazhab Hanafi iaitu Abu Hasan al-Karkhi (wafat pada 340H). Dalam
risalahnya Usul Al- Karkhi, Abu Hasan al-Karkhi mengembangkan 17 kaedah
dari Imam Abu Tahir al-Dabbas sehinggalah menjadi 39 kaedah. Setelah al-
Karkhi, ulama mazhab Hanafi lain yang mengembangkan ilmu kaedah figh
adalah Abu Zaid Ubaidullah al-Dabbusi (wafat pada 430H) dalam kitabnya
Ta’sis al- Nazar. Seterusnya, ilmu gawa’id fighiyyah semakin berkembang dari
semasa ke semasa.

Pada kurun ke-7 Hijrah, qawa’id fighiyyah mengalami perkembangan yang
sangat signifikan. Antara ulama yang menulis kitab qawa’id pada abad ini ialah
al-’Allamah Muhammad bin Ibrahim al-Jurjani (wafat pada 613H) yang menulis
kitab a/-Qawa’id fi Furu’ al-Syafi’iyyah, kemudian diikuti oleh al-Imam ‘Izzudin
‘Abd al-Salam (wafat pada 660H) yang menulis kitab Qawa’id al-Ahkam fi
Masalih al-Anam (merupakan antara kitab terkenal).

Dari kalangan mazhab Maliki adalah Muhammad bin Abdullah bin Rasyid al-
bakri (wafat pada 685H) yang menulis kitab a/-Muzhab fi Dabt Qawa’id al-
Mazhab dan terdapat banyak lagi kitab yang lain. Karya ini menunjukkan
bahawa qawa’id fighiyyah mengalami perkembangan yang hebat dan meluas
pada abad ke-7 Hijrah.

Pada kurun ke-8 Hijrah, ilmu qawa’id fighiyyah mengalami zaman keemasan
dengan munculnya banyak pembukuan kitab qawa’id fighiyyah. Antaranya
ialah ulama Syafiiyyah yang tergolong dalam golongan yang paling aktif dan
kreatif. Antara karya besar yang muncul dalam abad ini ialah a/-Asyabah wa al-
Naza’ir karya Ibn al-Wakil al-Syafi'i (wafat pada 716H), kitab a/-Qawaid karya
al-Maqqari al-Maliki (wafat pada 758H), al-Majmu’ al-Muzhab fi Dhabt al-
Mazhab karya al-‘Allai al-Syafi’i (wafat pada 761H) dan lain-lain.

Karya besar yang mengkaji qawa’id fighiyyah dan disusun pada kurun ke-9
Hijrah banyak mengikuti metode karya abad sebelumnya. Antara karya tersebut
ialah kitab a/-Qawa’id karya Ibnu al-Mulaqqin (wafat pada 804H), Asnal/
Magasid fi Tahrir al-Qawa’id karya Muhammad bin Muhammad al-Zubayri
(wafat pada 808H) dan kitab a/-Qawaid karya Taqiyuddin al-Hisni (wafat pada
829H). Dengan demikian, ilmu qawa’id fighiyyah semakin berkembang secara
beransur-ansur.

Pada kurun ke-10 Hijrah, pengkodifikasian gawa’id fighiyyah semakin
berkembang. Imam al-Suyuti (wafat pada 911H) adalah antara ulama yang telah
berusaha dengan bersungguh-sungguh dalam mengumpulkan qawa’id
fighiyyah dari rujukan karya al-‘Alla’i, al-Subki dan al-Zarkasyi. Beliau
mengumpulkan qawa’id fighiyyah tersebut dalam kitabnya al-Asybah wa al-
Naza’ir. Kitab karya ketiga-tiga tokoh ulama tersebut masih mencakupi qawa’id
usuliyah dan fighiyyah, kecuali kitab karya al-Zarkasyi.

Perkembangan dan pembukuan qawa’id fighiyyah terus berkembang sehingga
ke kurun seterusnya. Perkembangan ini membuatkan ulama di zaman ini hampir
dapat menyempurnakan ilmu qawa’id fighiyyah dengan sebaiknya.

1.6.3 Peringkat Ketiga: Peringkat Kemantapan dan
Penyempurnaan (g-ly 5wl y5b)

Zaman ini merupakan zaman pengkhususan dan zaman mengkanunkan figh.
Zaman tersebut secara khususnya bermula pada kurun ke-13 Hijrah.
Berdasarkan catatan sejarah, pengkodifikasian ilmu qawaid fighiyyah mencapai
kemuncaknya pada zaman Sultan al-Ghaziy Abdul Aziz dari dinasti
Uthmaniyyah. Hasil sepakat dan usaha gigih ulama figh yang muncul pada
zaman ini telah berjaya mengasaskan Majallah al-Ahkam al-’Adliyyah. Selepas
itu, muncul ulama figh yang membuat ulasan serta huraian terhadap Majallah al-
Ahkam al-"Adliyyah tersebut, khususnya pada zaman akhir kerajaan
Uthmaniyyah.

Antara kitab qawa’id fighiyyah yang tersohor pada zaman mutakhir ini ialah
Majallah al-Ahkam al-’Adliyyah al-‘Uthmaniyyah yang mana ia mula
dikanunkan pada 26 Sya’ban 1292H bersamaan 1876H. Kebanyakan kanun dan
perbahasan figh serta kaedahnya dalam majalah tersebut berdasarkan mazhab
Hanafi. Seterusnya, ia berjaya dikanunkan dalam kerajaan Uthmaniyyah secara
meluas serta dilaksanakan di Wilayah Syam yang berpusat di Turki untuk
tempoh masa lebih kurang 50 tahun.

Sebagai rumusan, Turki telah mengambil tindakan dan beralih kepada
pelaksanaan perundangan wad’i (semasa). Dalam Majallah al-Ahkam al-
‘Adliyyah tersebut, terdapat 99 fasa atau maddah yang mana setiap satunya
menyebut tentang kaedah figh.

SEMAK KENDIRI 1.2 \

1. Senaraikan tiga fasa perkembangan ilmu qawa’id fighiyyah.
2. Berikan tiga tokoh ilmu qawa’id fighiyyah serta karya mereka.

3.  Bincangkan secara ilmiah sejarah pembentukan, pembukuan dan
kemantapan ilmu qawa’id fighiyyah.

" J




14 » TOPIK1 PENGENALAN QAWA'ID FIQHIYYAH

m.......“..U-.....OO..---.....OOCCCCU-

Qawa’id fighiyyah mempunyai pelbagai takrifan yang diutarakan oleh para
ulama sama ada ulama klasik dan kontemporari.

Dari sudut bahasa, qawa’id fighiyyah berasal dari dua perkataan bahasa
Arab iaitu qawa’id dan fighiyyah. Qawa'id merupakan kata jamak kepada
perkataan “qa’idah” yang membawa maksud asas atau prinsip. Manakala
perkataan fighiyyah membawa maksud “al-fahmu” iaitu kefahaman.

Secara umumnya, qawa’id fighiyyah membawa maksud ilmu tentang prinsip
tigh yang bersifat universal (kulliyyah) dalam bentuk teks yang ringkas
tetapi padat; ia dapat disesuaikan pada keseluruhan topik perbahasan dalam
hukum figh Islam yang berkaitan dengannya.

Terdapat perbezaan dan persamaan antara qawa’id fighiyyah dengan
gawa’id wusuliyyah. Perbezaan umum antara keduanya ialah gawa’id
usuliyyah membicarakan tentang dalil yang bersifat umum, manakala
qawa’id fighiyyah membicarakan tentang hukum yang bersifat umum.
Persamaan antara keduanya ialah sama-sama membahaskan kaedah dan
memiliki bahagian yang berkaitan dengan perkara dan masalah yang
berbentuk juz’i dan terperinci.

Terdapat beberapa faktor yang membentuk gqawa’id fighiyyah. Antaranya
ialah peranan yang dimainkan oleh ulama dan mujtahid, kewujudan nas
yang dapat ditafsirkan dengan berbagai tafsiran dan kewujudan kaedah
umum yang berasaskan adat atau “uruf kebiasaan.

Terdapat beberapa faedah mempelajari ilmu kaedah figh. Antaranya adalah:

— Membantu ulama untuk mengetahui secara terperinci berkaitan prinsip
syariah dan figh;

— Membantu mujtahid, hakim dan mufti dalam berijtihad, mengeluarkan
fatwa dan memutuskan sesuatu kes dengan merujuk kepada kaedah
fighiyyah; dan

— Memahami hakikat figh, sumber pengambilan dan hikmah di sebalik
kemunculan kaedah fighiyyah.

Qawa’id fighiyyah dalam perundangan Islam mempunyai empat sumber
utama iaitu al-Quran, Sunnah, al-athar dan al-ijtihad.

* Mengikut catatan sejarah, perkembangan ilmu kaedah figh mempunyai tiga
fasa iaitu fasa pertumbuhan dan pembentukan, fasa perkembangan dan
pembukuan serta fasa kemantapan dan penyempurnaan.

KATA KUIN Cl e e

Aglabiyyah Juz’iyyah

Al-athar Kulliyyah
Al-ijtihad Muta’akkhirin
Al-istinbat Mutagaddimin
Al-istiqra’ Qawa’id usuliyyah
Amaliyyah Qawaid fighiyyah
Furu’

